
ITLANAWATIL WEYITLAJTOANI 

ITLAPALEWI WEYITLATOANI  

 

TLANAWATILTLAJYEJYEKOLE ika mopatla, moajxitia, wan motzinkixtia mieke 

tlanawatiltin itech ipam ume tlanawatilijkuilole 2o. Katlej kajki itech weyiamatlaijuilole deyen 

weyialtepemej setitoke Mexicatlakajtin, itech yin tlapoale ika altepeme wan altepetzitzintin 

yawejkikewa katlej kin pia tlakajtin tliltzitzintin.  

 

Tlatentle kajki ijkuilitok ika se weyi tototl katlej tech ixnextia, katlej kijta: Weyialtepemej 

Setitioke Sexicatlakajtin. -Weyitlanawatiloaya kan tlanawatia Weyitlatoani. 

 

ANDRÉS MANUEL LÓPEZ OBRADOR, Weyitlatoani deyen weyialtepeme setitoke 

Mexicatlakajtin, katlej ñan chanti kin matiltia: 

 

 Tlekanke Weyikistoke tlayejyekojke itech altepeme setitoke mexicatlakajtin onech 

waltitlanilijke yin’na tlajtole  

 

TLANAWATILTLAYEJYEKOLE 

 

“TLEKANKE WEYIKISTOKE TLAYEJYEKOJKE ITECH ALTEPEME SETITOKE 

MEXICATLAKAJTIN, KATLE YEJWAN INMAK KINAWATIA IWAN KIJTAJ ITECH 

TLANAWTILIJKUILOLE   KAXTOL`LE IWAN MAKUIL`LE  135 YEN KIJTA TLANAWATIL 

TLAJKUILOL`LE KATLE` KAJKI ITECH TOWEYI ALTEPEWAN MEXIKAMEJ SETITOKEJ  

IWAN ACHTOEWA TLANON KIJTOA NOCHTIN WEYIKISTOKE TLANAWATIJKEJ 

KATLE TOALTEPEWAN IWAN WEYI KALYOJ MEXIKA, KIJTA KAJKI, AJXITITOK IWAN 

MOKIXTIJTOK IPAN UME TLANAWATILIJKUILOLE 2o. KAJKI ITECH TOWEYI 

ALTEPEWAN MEXIKAMEJ SETITOKEJ, ITECH YIN TLAPOALE IKA  ALTEPEMEJ IWAN 

TOCEPAN ALTEPEWAN KATLEJ KIPOAJ CE TLAJTOL`LE IWAN TLILIWIKEJ 

MEXICATLAKAJ 

 

Iselti tlanawatitlajkuilol’le.-  moyekchiwaj yen tlajkuiloltin yakinika ce, ipan` ome, ipan 

nawi iwanipan makuil`le: mosheloa tlanawatil’le, I,II,III,IV, iwan axan katej V, VII Y VIII 

okseckan A; yen tlajkoiloltin yakinika ce, kitoka` ome, yen axan tlajtolxelo` I,II,III,IV,V,VI,VII 

wan VIII ` iwan kitoka` eyi yen okseckan B; iwan tlajkoiloltin yakinika ce yen okseckan C; 

moaxitiaj ce tlajkoilol`le kitoka chikuacen; ce tlajkoilol`le kitoka` ome yen tlajtolxelo` II yen 

tlajtolxeloltin V,VI,VII, mijkoanijtioj katlej kitoka, ce tlajkoilol`le kitoka ome yen axan 

tlajtolxelo VIII iwan tlajtolxeloltin XII iwan XIII iwan yen okseckan A; ce tlajkoilol`le ipan ome 

yen tlajtolxelo I iwan yen tlajtolxeloltin II,III,VI,X,XI wan XV, cepan mijkoanijtioj katlej kitoka, 

itech okseckan B; yen tlajkoiloltin ipan ome iwan ipan eyi itech okseckan C; iwan ce 

okseckan D; mokixtiaj itech ipan ome tlajkoilol`le yen axantitok tlajtolxelo VII iwan ikontlami 

tlajkoilol`le yen okseckan A; nochi tlanawatilijkuilol’le 2º. Yen niaxka tlanawati tlajtol`le 

katle` kajki itech toweyi altepewan mexikamej setitokej, ika mokawas ken yawi: 

 



Tlanawatilijkuilol’le 2o. Weyi Altepetl Mexicatl` mach onka okce iwan machweli 

kixexeloskej, kennik weyi ni tlakawanaltepemej iwan chijchikayowan.  

 

Weyialtepeme kipia cekin nitlachiwal miekchijchikayoyo` iwan miek tlamantle katlej 

kichikawa ipan melajka itech ntlaka altepewan katle kipoaj cetlajtol`le, yejwan katlej 

setitoke  ika ce tlajtolistle wejkawitl, noijki tlakaj katlej owalajkej omotlalijkej itech tlaltikpak 

toaxka altépetl iwan katle kipiaj, kichiwaj  iwan kipanoltiaj nin talchiwal, imixtlamachilis, 

tlanawatiltin ika miek tlamantle.  

 

Tlayejyekole ika mo tokayotia moneki yen yun tlayakapamkistos ika mostlakos akin 

altepeme yawejkikewa  itech kintekipanoske. 

 

Altepetzitzintin kan masewal’le san sekan monawatia wan inselti monawatia 

omosentlalijke itech se tlale wan ki pia  nin tlanawatil ika monawatia, yinme setitoke ki 

chiwa se altépetl yawejkikewa.  

 

Nin tlapalewi altepeme yawejkikewa kan kijta yejuan insentech monawatia mo 

tekipanos ken kijta amatlanawatil’le wan ijkon san sekan ma yekan. Ijkuak moishpantis 

altepeme wan altepetzitzintin yawejkikewa moneki moistlakos tlajtole wan toaxkatilis, tlal’le 

kan omotlalijke tlakaj wan moixpantia ken yejuan kichiwa ken yawejkika oyeka. Noijki 

mostlakos tlan tlakuitlapam ijkuilitok itech yin tlanawatilijkuilol’le.  

 

Moixpantia altepemej wan altepetzitzintin yawejkikewa ken yejuan masewal’le 

tlayejyekolicejke, kipia tlanawatil’le, kipia nin tlachiwal wan imaxakatilis.  

 

A. Yin Amatlanawatil`lè kixpantia wan kistlakoa mamotekipanolti tlanawatil’le 

katlej kita isentech mamonawatikan altepeme wan altepetzitzintin 

yawejkikewa:  

 

I. Tlayejyekoske ken nin tlanawatil yawejkikewa kipia wan ken 

weyiamatlanawatil’le kijta, ken in tlanawatil yen kenik motlajtoltia itech miek 

tlamantle tlapoale. 

  

II.    Kitekipanoltiske wan ki ajkotlejkoltiske wan ijkon ika ki yektlaliske itlaj tlapoale, 

mopepechoske ken weyiamatlanawatil’le kitenkixtia, motenmatos 

tlanawatil’le tepalewi, tlanawatil’le itechpowi, wan tlanwatil’le katlej kijta sance 

tlamantle tinochtin iwan ciwatl. Tlanawatil’le kiztlakos katliye ujtle ika 

moyektlalis ika tlanawatijke yun kitekipanoa.  

 

       Nin tlanawatil ixmachoani itech altepeme yawejkikewa ki tekipanoltiske yen 

tekiwajke ika tlanawatil’le yawejkikewa itech altepeme wan altepetzitzintin 

yawejkikewa, yen ken kijta tlanwatil’le axanewa ijkuiliitok itech 

weyiamatlaijkuilol’le  

 



III. Kixyejyekoske nin tlekanke ken tlanawatil’le yawejkikewa kijta wan nijkuak 

monawatiske ken miek tlamantle kenik timonawatia itech altépetl, se kistlakos 

ken ciwatl wan okichtin welis kishyejyekoske onoso yewan tlaishyejyekoske 

sance tlamantle: noijki tla okimishyejyekojke yeske tlekante makichiwakan 

matekitikan. Noijki kitenmatoske tlanawatil’le katlej isentechmonawatia 

altepeme wan yen iyolo to altépetl mexicatl. 

 

       Mach semi nin tlanawatil yawejkikewa welis kitzakuilis tlanawatil’le katlej kin 

palewia  masewal’le ijkuak kixyejyekoa se tekiwa. 

 

IV.  Se kitlatis, wan se ki palewis wan se ki ajkotlejkoltis to ashkatilis katlej miek 

ipati, yen katle to tlachiwal  yawejkikewa wan san tejuan toaxka. Nochtin 

konanaj tlan toaxka ishtlamachilistle yawejkikewa yen ken kijta to tlanawatil.  

 

V.    Se kitexhmachtis, se kiajkotlejkolti, se ki pias, se momachtis wan se kiteititis 

tlajtole yawejkikewa, nochi yin san sekan yen miek tlamantle toaxkatilis wan 

miek tlayejyekole kual’e tlachiwal’e itech totlajtol ika miek tlajtole catlej 

makitekawili nowian wan san can mace kiteixmachti. 

 

VI. Titlayejyekoske, ken kijta tlanawatil ijkuilole deyen weyiamatlanawatil’le, ijkuak 

ki chiwaske tlayejyekoltinika tekipanoa tlamachtijke wan nijkon se kiteixpantis 

miek tlamantle iaxkayo toweyialtepetlmexicatlika nin tlajtol wan imaxkayo 

wan tlayejyekoltin ika tlamachtia.  

 

VII.Ki ajkotlejkoltiske, ki yejyekoske, ki chiwaske wan kitexmachtis. 

Ixtlamachilistle tepajti, noijki ixtlamachilistle tlakatlaneshtikatlej kistlakoa 

ijkuak aka konewa, ijkuak tlakati konetl wan ijkuak yu panok tonale: 

moixpantia tlakajtin katle tekipanoa ika nimixtlamachilis ika tepajtia.  

 

 VIII.Ki tlatiske wan kiyektlaliske tlalchanyotl, ki mawiliske kenik mopatlatiw 

tlalchanyotl wan nochi nin tlalwan tewan tlaltiuchiwaltin katlej tekiwa ijkon oki 

tocayoti, ken kijta tlanawatil’le itech yin tlajtole.  

 

IX. Ika majkayotl, tlatlapotos ujtle nijkon yejuan welis ki piaske in tlalwan ika 

tlanawatil’le katle weyiamatlanawatil’le kipoa ika mamonawatikan tlakajtin, 

noijki ki tekpanoske tlan ichijchkayo tlaltikpan ken yejuan kinekiske kan 

yejuan omotlalijke. Ijkuan kinekiske okitla ki chiwaske moneki mo setiliske 

san sekan wan ijkon ki tlajtlaniske.  

 

X.   Kixyejyekosk, intech Totlalpam ika timonawatia wan kan weyialtepetl tech 

nawatia, tlekanke katlej yeske tekiwajke, yen ken kijta tlanawatil’le tlatlajko 

ma wian okichtle wan ciwatl noijki ika miek imaxhkatilis yen ken kijta 

tlanwatil’le katlej kipia weyialtepetl kixpantiske wan kiyektlaliske yin 

tlanawatil’le tepalew; nijkin mochikawas nin tlajtol.  



 

XI. Kin palewis tlanawatil’le katlej kintenkixtia to weyialtepetl, nijkuak itech 

monekis yin tlanawatil’le, ijkuak moixkomakas sanjiuiselti o iwan masewal’le 

moneki motlayakampaketzas nin tlanawatil yawejkikewa wan tlan 

imashkatilis ken kijta yin amatlanawatil’le. 

 

       Tlakajtin katlej kate itech altépetl yawejkikewa nochipa kin mapalewiske wan 

kimixmatiske tlakajtin tlajtolpanoltijke itech okse tlajtole, tlajkatin 

tlajkuilolpanoltijke itech   okse tlajtole, tepalewijke wan tlakajtin tlatzintokake, 

ika tlanawatiltlapalewi yawejkikewa, miek tamantle tlanawatil’le, tlachalistle 

sance tlamantle okichtle wan ciwatl iwan miek tlamantle imaxkatilis wan 

intlajtol.  

 

  XII.Moajkotlejkoltiske, kintekipanoske tlaltikpak, motlajtoltiske nijkuak kipiaske 

cetlajtole, kitem’matoske tlaltikpak kan chanti nochij katlej yolitok iwan 

ichijchikayo tlaltikpak, yen ken kijta tanawatil’le. 

 

 XIII.Kin tlajtoltiske ijkuak tlanawatil tlatamachiwal’le katlej kitekipanoltiske 

kijtlakoa itla katlej imaxka itech nin nemilis oyen tlan ki yawalojtok, ika 

ixkoyanka tlanekilis noso tla amo motlajtolajsiske ikan yin 

tlanawatiltlatamachiwale.  

 

       Nijkuak se kintlajtoltis mochiwas ika se tlanawatil’le katlej makistlako 

temajkayotl wan maki tekipanoltikan tlanawatiltlapalewi deyen altépetl 

yawejkikewa ixmacholoani itech Amatlanwatil’le. 

 

       Ijkuak tlanawatiltlatamachiwal’le ki palewis san aka iselti, nijkuak ki tlajtoltiske 

altepeme yej nochi ki tlaxtlawas. 

 

       Nijkuak se tlakatl konanas san yej ika mopalewia ika tlanawatiltlatamachial’le 

katlej ika kin tlajtoltia moneki itlaj kin makas ika kuale tlachiwale, yen ken kijta 

tlanawatil’le mosentlalia. 

 

      San yen altepeme wan yen altepetzitzintin yawejkikewa welis moteilwiske, ika 

tlanawtaile tla itla mach mochiwa ken kijta yina tlajtolxelo. Tlanawatil’le 

kiyektlalis kenamin ujtle katlej kitokas teilwil’le. 

 

Motzinkixtia tlajkuilole 

 

B. Weyialtepetl san setitoke, weyi altepemej, Totlalpam ika timonawatia wan kan 

weyialtepetl tech nawatia, weyojtle kin sheloa tlalmej, kin yeketzaske 

tlanawatiloayan wan kixyejyekoske katliye ujtle nika tenankiliske katlej makistlako 

mamochiwa ken kijta tlanawatiltlapalewi itech altepeme yawejkikewa wan kenik ma 



ajkotlejko, maki mawilikan inchijchikayo tlaltikpak wan tlan imaxkatilis, yinme 

moneki kin chiwaske wan kintekipanoltiske san cekan inwan yejuan.  

      

Ika yetos ijkon, tekiwajke moneki kichiwaske: 

I. Kitemoske ujtle kenik ki ajkotlejkoltiske altépeme yawejkikewa, nijkon 

moyektlalis nin nemilis wan san cekan mopalewiske wan ijkon ajkotlejkoske, 

ika tlayejyekol’le, ika tlayejyekole ika ajkotlejkoske katlej makichikawa 

nintlapialis wan makiyejyekokan tekipanole ika tlayejyekolekatlej kin mawilia 

kan chanti nochi katlej yolitok, tlatoktle, yen tliole, etl,ayujtle,tomatl, xinachtle, 

tlakuale katlej moskaltia itech tlal’le, wan kuale makitekipanokan  tlalme, 

mach makitekipanoltikan pajtle katlej kishpoloa tlan unka itech tlatikpak wan 

pajtle katlej kiskaltia wan kiyektlalia tlatoktle.  

 

       Tlanawatil’le kitemos ujtle kenik mosentlajtoltiske wan mo ajkotlejkoltiske tlan 

yakipia itech altepeme wan altepetitzintin yawejkikewa wan kixpantis 

tekipanoltilistle itech altépetl yen yun nika mosentlajtoltia. 

 

II.  Kistlakoske, ika tlanawatil’le kualetlachiwal’le wan ce tlamantle, kechi tomin 

kimakaske altepeme wan altepetzitzintin yawejkikewa, katlej kitekipanoske 

yejuan inselti. 

 

III. Kixtemoske tlanawatiltlatamachiwal’le ika kisxpantiske wan kimawiliske tlan 

imaxkatilis wan intlachiwal, ixtlamachilistle yawejkikewa imaxka, 

ixtlamachilistle wan tlajtoltin yawejkikewa itech altepeme wan altepetzitzintin 

yawejkikewa, ken kitenkixtia tlanawatil’le.  

 

IV. Kistlakos wan kichikawas tlamacchtilistle katlej kiteititia tlatlamantle nemilistle            

ika:  

a) Ixtlamachilistle ika tlajtole wan tlajkuilole wan tlatzintokal’le. 

b) Kin machtiske ixtlamatke wan kitekipanoltiske tlachtilistle itech altépetl 

yawejkikewa.  

c) Kin tliokoliske tomin nochtin tlakamej katlej mach kipia wan katlej 

momachtijtoke san can tlamachtijkale; 

d) Kijistoske tekitl katlej kichiwa ika kin palewia mamomachtikan nijkuak tlapoa 

ume tlajtole, ika tlayejyekoltin tlan ika tlamachtia itech altepeme wan 

altepetzitzintin yewejkikewa. 

e) Motemoske ujtle kenik se kimpalewis momachtijke katlej makixpantikan wan 

maki ajkotlejkoltikan tlal otechkajtewilijke yawejkikewa to altepewan 

yawejkikewa wan weyikistok itech to weyialtepetl mexicatl:noijki kiijtoske 

masewal’le mayekan kan mach aka kintlanitemowikan wan mach aka 

kitopewaske  

 



V.  Se kiztlakos yejuan ma kipiakan tlapalewilistle ika kin pajtia tlakajtin, ki 

weyiliske tlanawatil’le ika tlachalistle katlej kin palewia mieke altepeme 

yawejkikewa wan kixpantiske ixtlamachilistle yawejkikewa. 

 

VI.  Se kiztlakos makipiakan kuale tlakuale katlej techika, wan kuale yen katlej 

ñan motemaka, yen coneme nokachi se makin maka yin tlakual`le. 

 

VII. Se kiyektlalis nin emilis itech altépetl wan altepetzitzintin yawejkikewa.  

       Se kistlakojtias makin palewikan ika tomin wan nijkom makichiwakan ninkal 

onoso maki yektalikan, noijki kiweyiliske tlapalewijkayotl katlej itech moneki 

tlakajtin, iwan mosetilis tlan nochi kin yawalojtok ichijchijkayo tlaltikpak, 

nimixtlamachilis yawejkikewa.  

 

VIII. Kistlakoske ken ziwame ma tlatejyekokan, nochtin sance tlamantle mayekan, 

itech tlayejyekole ika moajkotlejkoltiske altepeme yawejkikewa:  

 

IX. Kistlakoa iwan kixoyawas miek tepostle ika timotlapowia matech palewia 

noctin altepetzitzintin wan altepeme yawejkikewa ika se kichiwas ujtle kanin 

nejenemi tepostle kichiwaske noijtok tepostle katlej ki panoltia tlejtole, tlajtole 

ika miek tlamantle wan catlej wejkatitok, wan ijkon tinochtin welis 

timotlapowsike. 

 

X. Kitlaliloske wan kistlakoske kenik tekipanoske, ijkon altepeme 

yawejkikewawelis kitekipanoltiske tepostle katle ika motlajtolpanoltia, wan 

kipiaske, wan kijistoske tepostle katle ika kimopanoltilia tlajtole, moneki 

mostlakos yen cam ma weli mamopatlaj tlajtole, wan motlapowiske ika 

totlajtol wan tlan to axcayo.  

 

XI. Kisentlaliske tlatamachiwaltlanawatil’le, wan ijkon altepeme yawejkikewaj 

welis kipiaske kenik mamotlapowikan inwan oksekime ika tepostle katlej 

kipanoltia tlajtole, kan ma yeto sance tlamantle inochtin, wan mach aka 

makitopewakan, wna ijkon mamota tlan toaxcatilis demiek tlamantle. 

 

XII. Kimpalewiske itech tekitl yen altepeme yawejkikwa ika miek tlamantle wan ki 

tlaniske miek tomin, kipiaske ixtlamachtilistle yawejkikewa katlej ika 

otekipanoaya  wan welis kipiaske okachi, noijki tikistlakostle ni tlatlapolis 

sance mayeto kan tlanamaka.  

 

XII. Tiktlaliske ujtle ika tech nankilia weyitlajtoani katlej nochtin altepeme wan 

masewal’le wejkikewa ki kajtewa inchan wan yawi oksekan, panoa ipan 

totlawan oksekan yawi. 

a) Matikixmatikan kenamin  tekipanoa iwan tlapoa altepetzitzintin yawejkika 

katlej katej ajsiske itech se tlale wan umpa motlalia, noijtok 



altepetzitzintin yawejkikewa kikajtewa inchan iwan yawi oksecan itech 

totlalpam.  

b) Tlanawatil’le katlej moneki tikchiwaske iwan tlakame katlej tlatoka, 

kimawilia, iwan kiololoske tlatoktle, noijtok tlakaj wan ciwame katle 

tekipanoa itech kalijtik, wan masewal’le katlej kipia tlayojwilistle ipan 

nitlacayo. 

c) Moyektlalis nin chikawalis ciwame ika mopalewiske ika amame katlej 

tlanawatia kuale timomachtiske, tlakualistechika, miek wan kuale, 

coneme, ichpokatzitzintin, telpokame katlej witze dece altepetzitzintin 

yawejkikewa kikajtewa inchan wan yawi oksekan. 

d) Nochipa tikistlakoskej tlanawatil’le ika mopalewia tlakaj.  

e) Tik xoyawaske ika majkayotl katlej moneki tik piaske  tlan to axkatilis, 

makixiyawakan  tlen to axkatilis, wan san sekan ti mo setiliske, ti 

tlayejyekoske iuan tikpiaske san se tlanawuatil’le itech to kalijtik wan to 

altépetl, wan ijkon mochikawa tonelwayo inwan tokniwan.  

 

         Tlapixkayotl kisentlalis ojtle ika mo tlapowia  masewal’le yawejkikewa 

oksecan nejnemi, iwan masewal’le itech altepeme  katle san nejnemi 

kipiaske nin amatlacatl. 

 

XIV.  Tikintlajtoltiske altepeme yawjkikeua ika amatlajkuilole ika kiajkotlejkoltia to 

wey altépetl mexica, iuan intlayejyekol weyi altepenme setitoke wan 

altepemej ijkuak monekis itech wueyojtle kin xeloa tlakatl itech in yolo to 

weyi altépetl mexicatl mo kalakiske tlayejyekoltin katliye kichiwaske. 

 

XV. Se kintlatzintokijtos iwan matlanamakakan ipan melajka altepemej wan 

altepetzitzintin ikan nin tlanawatil, axto kitekipanoltiske tlatamachiual 

tlanawuatile katle wuelis kijtlakos o nosokipatlas ipan innemilis iuan nochi 

tlan kiyawalojtok yen ke kijta tlaxelole XIII itech oksekan itech yin 

tlanauatiltlajkuilole. 

 

Katle kixnextia masewal’le ipan wejwueyi tekiwajkayotl, tlayekanke katlej kichiua 

tlanawatiltin wan tekiwuajke itech altépetl, moneki kitemakas tomin katlej kitemaka 

ika kinpalewuia itech se tekitl, noijki ujtle ika kitekipanoltiske, kenik altepemej iwan 

altepetzitzintin kitepanoltiske ken kijta tlanawatil’le. 

 

Altepeme katlej san owalajke wan axan sance nintlachiwal iwan altepetzitzintin 

yawejkikewa, nokipia sance nin tlanawatiltlapalewi ken nochtin altepemej, mach 

semi kin tzakuilils nin tlanawatiltlapalew ñan altepemej, yen ken kijta tlanawatil’le. 

 

C. Yin Weyiamatlanawatil’le kimixnextia altepemej wan altepetzitzintin wan tliltzitzintin 

katlej kipia tlakajti tliltzitzintin ika chikawak okin walinwuikajke wuejka yinme 

kipiaske tlanawatil’le katle moneki tikchiwaske, tiajkotlejkoske, san sekan 

timosetiliske ti tlayejyekoske iuan tikpiaske sance tlanawatil’le yen weyi 



amatlanawatil’le itech se tlayejyekole, nuijki san toselti timo nawuatia, nochipa san 

secan iwan oksekime altepemej. 

 

Altepemej iwan altepetzitzintin katle kipia tlakame tliltzitzintin omotlalijke itech to 

Tlalpan ya wejkika ika nin tlayjyekol masewal’le ika miek tlamantle ipan kijta yejuan 

kipia nimoaxkatilis mach san se tlamantle. 

 

Altepemej iwan altepetzitzintin katlej kinpia tlakamej tliltzitzintin kipia tlaka 

tlayejyekolissejke wan tlanawatil’le ikan tlanawatiske iwan tlan to axka miek ipati. 

Tlanawuatil’le katlej yejuan kipia:  

 

I. Tikmawiliske nimaxcatilis wan nochi tlamantle katle kipia niaxkayo, ninemilis, 

nintlatiuchiwaltlajtole wan nochi tlamantle katle kisetilia nimoaxkayo, san 

sekan nimixtlamachilis katlej kijta tlanawatil’le: 

 

II. Kijitoske, kixpantiske wuan kimauiliske nin tlayelyekolwua, tlan kitemaca 

itech tlantlapanotiwitz itech to weyi altépetl mexicatl wan miek tlamantle to 

axkatilis, moneki mokawas itech tlamachtilistle itech nochi to tlalpam. 

 

III. Maki kalakikan nochi katle kichiwa tlajkuilojle, kitemaka tlajtole miek 

tlamantle, tlanawatiloaya moneki kisentlaliske ojtle ikan kijkuiloske 

nimoaxkatilis. 

 

D. Yin amatlanawatil’le kixpantia wan weyi altépetl oaxayakatl kistlakoa ken ciwame 

wan tliltzitzintin makipiakan tlanawatil’le katle moneki ika tlayejyekoske ika 

chikawuak iwan kuale, ikan sance tlamantle ipa melajka itech ojtle ika 

moajkotlejkoltis to altepewan; ijkuak tlayelyekoa kan ti nochti kan kitenkixtia iuan 

kinekilia nin tlanawuatil makalakika mamomachtika, mamopajtika, matlapiakan. 

 

Mo ixpantia wan kistlalkoske tlanawatil’le katlej moneki tik chiwaske ika coneme, 

ichpokatztzintin, telpokame, katlej kate itech altépetl yawejkikewa iawna noijtok 

tlitltzitzintin cekichiwas kuale tlanawatil’le ika ni tlajtol, noijtok moneki kuale mochiwas 

ixtlamachilistle, mamopajtikan iwan kismatiske tepostle tlaixmatilistle, toaxcay. 

Moistlakos kuale innemilis makipiakan mach aka kin tlanitemowis ika tlatlamantle in 

nemilis mach aka kin newijzokiltis wan mach aka tech tojtoktis itech totlakayo, 

nochipa moneki matickchiwakan tlanawatil’le katlej tepalewi makuale tietoske, yin 

ikatik tzajkuiliske amo makimokalakilikan san tlanon itech in tlacayo, ika majkayotl 

itech nimaxkatilis. 

 

Weyi altépetl mexicatl, weyialtepeme setitoke wan totlalpam kantimonawatia iwan 

ika tech nawatia kin tekipanoltiske tlanawatiltin tlapalewi ken kijta amatlanawatil’le 

ikon tik tlamiske itoka kin kokolia, kin topewa omach makimixitakan altepeme wan 

alte`petzitzintin yawejkikewa wan tliltzitzintin.  

 



Tlapixcayotl moneki makichiwakan tlanawatiliste miek tlamantle katlej kan 

motenmatoske wan unka tlanawatil’le katlej moneki itech altepeme iwan 

altepetzitzintin yaejkikewa wan tlakame tliltzitzintin katje moixpantia itech 

amatlanawatil’le.  

 

Yen amatlanawatil’le wan tlapixcayotl katlej nochtin tlanwatil’le itech altépetl 

kisentlalis ojtle ika motekipanos tlan kijta itech tlanawatilijkuilole, yen moneki ki 

chiwas. 

 

Tlanawatilijkuiloltin san on panoa  

 

Ipan ce.- Yin Tlanawatiltlayejyejkole motekipanoltis ipan ume tonale ma pano deijkuak 

motenkixtis itech weyiamatlaijkuilole. 

 

Ipan ume.- Ijkuak pewas motekipanoltis yin tlanawatiltlayejyekol’le, motzinkixtia nochi 

tlanawati’le katlej kitzakuilia tlan kisentlalia yin tlanawatil tlayejyekol’le. 

 

Ipam eyi.- Tlayejyekojke katlej kichiwa tlanawatiltin katlej kin palewia masewal'le, ma 

pano ceciento wan nawinpoal'le, deijkuak pewas motekipanoltis yin tlanawatiltlayejkol'le, 

moneki kitemakas tlapixcayotl  katlej nochi kipia tlanawatil'le wan makisetilikan inwan 

oksekime tlanawatiltitin wan nijkon san ce yetos iwan yin tlanawatil tlayejyekol'le. 

 

Ipam nawi.- Nitlawatitl weyitlatoani moneki kipatlas tlanawatiltin, ika yin yetos majkayotl 

wan motekipanoltis tlanawatil tlapalewi deyen altepemej wan altepetzitzintin yawejkikewa, 

noijki tliltzitzinti, moixpantia itech yin amatl; tlan ijkuilitok tlakuitlapam mochiwas, san 

mapano ce ciento wan nawinpoal’le tonale deijkuak motenkixtia yin tlanwati’le. 

 

Ipam makuil’le.- Tekiiwajke deyen eyitekiwajkatlanawatijke, san kan ajsi nin tlanawatil 

kiyektlalis tlanawatil’le wan ijkon kiztlakoske mamotekipano tlanawatil’le katlej kijta 

mainselti tlayejyekokan wan mamonawatikan altepeme wan altepetzitzintin yawejkikewa, 

noijki yeske setitoke ken kijta amatlanawati’le, kixpantiske yejuan tlayejyecolicejke wan 

kitenmatoske nintlanawatiltlapalewi; tlakuitlapam ijkuilitok mchiwas san ma pano ce ciento 

wan nawinpoal`le tonale deijkuak motenkixtia yin tlanawati’le. 

 

Ipan chikuacen.- Nijkuak itla motlaxtlawas ika mopatla yin tlanawatil’le  moneki ika tomin 

katlej ya okixyejyekokjke tlekanke tlayejyyekojke itech to weyialtepetl Mexicatl; nijkuak itla 

monelos ika tomin yejuan ma kistlakokan kenik kitlaxtlawaske, mach welis kitlejkoltiske 

okachi miek tomin makinmakakan itech yin xiwitl.  

 

Ipam chicome.- Ni tlanawtil weyitlatoani ki tenkixtisyina tlanwatil’le mamopanolti itech 

okse tlajtoltin deyen altepemej yawejkikew, wan tlnawatis makixoyawakan tlajtole.  

 



Ipan chicueyi.- Se kitlajtolajcis yina tlanawatil’le, moneki se kiztlakos tlan kijta 

weyiamatanwatil’le wan wejweyin tanawatiltin kan ika oksecan tlanwatia kan to 

weyialtepetl mexicatl noinwan kajki, wan oksekime tlanawatiltin. 

 

Iyolo toweyialtepetl Mexicatl. itech 29 yen chiknawimetztle itech n’xiwitl 2024. Sen. 

Gerardo Fernández Noroña, Tlekantok. -Dip. Ifigenia Martha Martínez y Hernández, 

Tlekantok. -Sen. Verónica Noemi Camino Farjat, secretaria. -Dip. Nayeli Arlen Fernández 

Cruz, secretaria. - Tlapaltlajkuiolol’le.” 

 

Mochiwa ken kijta tlaxelole itech tlanawatilijkuilol’le itech nawinpoal’le wan chiknawi 

deyen weyiamatlanawatil’le altepeme setitoke Mexicajtlacajtin wan motenkixtis wan 

mostlakojtos, nik temaka yin tlanawatiltlayejyekol’le itech ni kalijtik weyitlatoani; itech niyolo 

toweyialtepetl Mexicatl, itech 30 yen chiknawimetztle itech xiwitl 2024.- Andrés Manuel 

López Obrador. -Tlapaltlajkuilol’le.-Itlapalewi Weyitlajtoani, Luisa María Alcalde Luján.- 

Tlapaltlajkuiolol’le.  


